ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _GoBack] «Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) համար հիմք է ընդունվել Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելվածի «Առողջապահության նախարարություն» բաժնի միջոցառումների 28-րդ կետը: 
1.    Առողջապահական ԾԻԳ պետական հիմնարկը հանդիսանում է առողջապահության նախարարության համակարգում կատարվող շինարարական աշխատանքների և վերազինման պատասխանատու ստորաբաժանումը: Վերջինիս պահպանման ծախսերի համար 2025-2027 թվականների միջնաժամկետ ծախսային ծրագրերի մեջ ներառվել է վերոնշյալ աշխատանքներն իրականացնելու համար անհրաժեշտ հաստիքներ և գրասենյակի պահպանման ծախսեր: Միաժամանակ, նախատեսվում է, որ Ասիական Զարգացման Բանկի կողմից ֆինանսավորվող նոր վարկային ծրագրի իրականացնող պետք է հանդիսանա Առողջապահական ԾԻԳ ՊՀ-ն, որով էլ պայմանավորված 2025-2027 թվականների միջնաժամկետ ծախսային ծրագրերի մեջ ներառված է նոր վարկային ծրագրի իրականացման համար անհրաժեշտ աշխատակազմի պահպանման ծախսերը` աշխատավարձի, գործուղման և գրասենյակի ծախսեր: 2024 թվականի 2-րդ կիսամյակի համար անհրաժեշտ է հատկացնել 131, 518.1 հազ. դրամ:
2. Պայմանավորված «Անհետ Կորածների Միջազգային Հանձնաժողովի» կողմից ստացված համաձայնությամբ, նախաձեռնվել է 2020 թվականի պատերազմի ընթացքում զոհված զինծառայողների աճյուներից վերցված թվով 100 ոսկրային փորձանմուշների` Նիդերլանդների Թագավորության տեղափոխման և «Անհետ Կորածների Միջազգային Հանձնաժողովի» լաբորատորիայում ԴՆԹ պրոֆիլավորում իրականացնելու գործընթաց, որի համար անհրաժեշտ ֆինանսավորումը կազմում է` 20,000.0 հազ. դրամ: «Դատաբժշկական գիտագործնական կենտրոն» ՊՈԱԿ-ի գործունեության բնականոն ընթացքը ապահովելու և կատարված փորձաքննությունների համար ֆինանսական միջոցներ հատկացնելու համար նախատեսվում է կատարել ՀՀ ԱՆ 2024 թվականի պետական բյուջեում կատարել վերաբաշխում 20,000.0 հազ. դրամի չափով: «Դատաբժշկական գիտագործնական կենտրոն» ՊՈԱԿ-ի Մեղրու դիահերձարանի կառուցման նախագծանախահաշվային փաստաթղթերի ձեռքբերման համար հատկացնել 2,500.0 հազ. դրամ:
3. «Վայոց ձորի ԲԿ» ՓԲԸ-ն նոր ստեղծվող կազմակերպություն է, կազմակերպության բնականոն գործունեության ապահովման համար անհրաժեշտություն է առաջացել հատկացնել միջոցներ որոշակի ծախսերի իրականացման համար: Կազմակերպության կողմից բժշկական օգնության և սպասարկման ծառայությունների մատուցումը և սեփական եկամուտների ձևավորումը անհրաժեշտ է ֆինանսական միջոցների հատկացում որոշակի ծախսերի փոխահուցման համար: 
 Նախագծով նախատեսվում է բժշկական կազմակերպությանը հատկացնել շուրջ 47,082.8 հազ. դրամ` որպես դրամաշնորհ, հիմք ընդունելով կից ներկայացված գրությունը:
4. Ներկայումս ««Յոլյան» արյունաբանության և ուռուցքաբանության կենտրոն» փակ բաժնետիրական ընկերության շենքային պայմանները հնարավորություն չեն տալիս իրականացնել արյան և դրա բաղադրամասերի պահանջվող քանակների պահեստավորում ու որակյալ պահպանում։ 2022 թվականին արյունաբանական կենտրոնը ձեռնամուխ է եղել նոր, ժամանակակից պայմաններին համահունչ արյան բանկի կառուցման, որի արժեքը կազմում է 554.000,0 հազար դրամ։ «Ջինիշյան հիշատակի հիմնադրամը (այսուհետ՝ ՋՀՀ), որն իր գործունեությունն Հայաստանում սկսել է 1993 թվականից, պատրաստակամություն է հայտնել շուրջ 600,0 հազ. ԱՄՆ դոլարին համարժեք դրամի չափով աջակցել շինարարական աշխատանքներին։ Արյան բանկի կառուցման համար ՀՀ կառավարության 2022 թվականի դեկտեմբերի 22-ի N 2008-Ն և 2023 թվականի նոյեմբերի 2-ի թիվ 1903-Ն որոշումներով ««Յոլյան» արյունաբանության և ուռուցքաբանության կենտրոն» փակ բաժնետիրական ընկերության կանոնադրական կապիտալն ավելացվել է համապատասխանաբար 80,000.0 հազ. և 40,004.4 հազ. դրամներով։ Աշխատանքները ավարտին հասցնելու համար պահանջվում է ևս 201,193,881 դրամ ֆինանսական աջակցություն։ 
            Միաժամանակ հաշվի առնելով նոր կառուցվող Արյան բանկի գույքով և սարքավորումներով համալրելու անհրաժեշտությունը նախատեսվում է հատկացնել ևս 245,517.0 հազ. դրամ ՀՀ առողջապահության նախարարությանը գնման գործընթացներ իրականացնելու համար: Խնդրի կարևորությունից և արյան բանկի շինարարական աշխատանքները ավարտին հասցնելու, ժամանակակից նոր սարքավորումներով համալրելու համար անհրաժեշտություն է առաջացել ««Յոլյան» արյունաբանության և ուռուցքաբանության կենտրոն» փակ բաժնետիրական ընկերության կանոնադրական կապիտալը ավելացնել 201,193,881 ՀՀ դրամով` բաժնետոմսերի քանակի ավելացմամբ: Նախատեսվում է բաժնետոմսերի քանակը ավելացնել 39,473 բաժնետոմսով, 1 բաժնետոմսի անվանական արժեքը 5097 ՀՀ դրամ, և հավելյալ 245,517.0 հազ. դրամ գույքի և սարքավորումների ձեռքբերման համար։
5. «Լճափի ԱԱՊԿ» ՊՈԱԿ-ի և «Ն. Նասիբյանի անվան Նոյեմբերյան ԲԿ» ՓԲԸ-ի համար անհրաժեշտ գույքի և սարքավորումների ձեռքբերման համար նախաձեռնվել է գնման գործընթացներ, որոնց մասով նախահաշվային գներով անհրաժեշտ ֆինանսական միջոցների չափը կազմում է 49,528.34 հազ. դրամ:
6. Միաժամանակ, նախատեսվում է նվազեցնել «Հոգեկան առողջության պահպանման ազգային կենտրոն» ՓԲԸ-ի վերակառուցման աշխատանքներից 113,3 մլն դրամ և հատկացնել «Գավառի ԲԿ» ՓԲԸ-ի Համակարգչային տոմոգրաֆի ձեռքբերման համար` վերջինիս կողմից բժշկական ծառայությունների որակյալ մատուցման և բժշկական ծառայությունների հասանելիության բարձրացման նպատակով:
Նախագծով նախատեսվող հատկացումների համար անհրաժեշտ նվազեցումները նախատեսվում է իրականացնել Վաղարշապատի, Վեդու, Վարդենիսի, Արթիկի բժշկական կենտրոնների և Ջերմուկի առողջության կենտրոնի շինարարական աշխատանքների համար 2024 թվականին հատկացված միջոցներից:
Մասնավորապես Վեդու, Վարդենիսի, Արթիկի բժշկական կենտրոնների և Ջերմուկի առողջության կենտրոնի շինարարական աշխատանքները դեռ չեն սկսվել, ներկա պահին իրականացվում է նախագծանախահաշվային փաստաթղթերի կազմման գնման աշխատանքներ: Տաշիրի ԲԿ ՓԲԸ-ի շինարարական աշխատանքների գումարները նվազեցվում են միայն 3-րդ եռամսյակում, տարեկան նվազեցումներ չեն կատարվելու: 
2. Ակնկալվող արդյունքը․
	ՀՀ Կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարարություն» բաժնի միջոցառումների ժամանակին և պատշաճ կատարում: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշումը:
6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում:  
